
SECRETARÍA GOBERNO
LOCAL

Concellería
de SEGURIDADE,

CONTRATACIÓN, FESTAS E
XESTIÓN MUNICIPAL

CONCELLO DE
VIGO

INFORME XURIDICO                                                                   Expte: 1600/1102  

Informe xurídico de solicitude de acceso á información pública

Antecedentes

En  data 11.12.2023,  D.   a  través  do  rexistro  electrónico
presenta ao abeiro da Lei  19/2013, do 9 de decembro, de transparencia, acceso á
información pública e bo goberno (LTAIBG) solicitude de acceso á información pública
en materia de “acceso ao expediente de contratación do HALO, anuncio de licitación,
prego de condicións,  sobrecostes e motivo, e contas públicas do Concello  do ano
2022, se está no portal de transparencia que se indique como ou onde encontralo ou
se me facilite copia”.

En data 21.12.2023 previa solicitude, o servizo xestor  emitiu informe. 

LEXISLACION APLICABLE

• Constitución Española de 1978

• Lei 40/2015, do 1 de outubro, do réxi  L  me xurídico do sector público   (LRXSP)

• Lei 7/1985, do 2 de abril, das Bases do Réxime Local   (LBRL)

• Lei  39/2015,  do  1  de outubro,  do Procedemento  Administrativo Común das  
Administracións Públicas (LPAC)

• L  ei 19/2013, do 9 de decembro, de Transparencia, Acceso á Información Pública  
e Bo Goberno (LTAIBG)

• Lei Orgánica 3/2018, do 5 de decembro, de Protección de Datos Persoais e  
Garantía   dos Dereitos Dixitais   (LOPDGDD)

• Regulamento (UE) 2016/679 do Parlamento Europeo e do Consello, de 27 de  
abril  de 2016,  relativo á  protección  das persoas físicas  no que respecta  ao
tratamento dos datos persoais e á libre circulación destes datos e polo que se
deroga a Directiva 95/46/CE (RGPD)

CONSIDERACIÓNS XURÍDICAS

PRIMEIRO.- Do acceso á información.-

A Lei 19/2013, do 9 de decembro, de transparencia, acceso á información pública e bo
goberno,  regula   no  seu  artigo  12  o  dereito  de  acceso  á  información  pública,
preceptuando que  “Todas las personas tienen derecho a acceder a la información

pública, en los términos previstos en el artículo 105,b) de la Constitución Española,
desarrollados por esta Ley.

Asimismo,  y en el  ámbito  de sus  respectivas  competencias,  será  de aplicación  la
correspondiente normativa autonómica.”

O acceso á información constitúe un verdadeiro dereito subxectivo que se configura de
maneira ampla en tanto que son titulares do mesmo todas as persoas sen que as
mesmas teñan que alegar interese especifico nin ser  preciso a motivación da súa
solicitude.

Aos efectos da LTAIBG (artigo 13) enténdese por información pública “los contenidos o
documentos, cualquiera que sea su formato o soporte, que obren en poder de alguno
de los sujetos incluidos en el ámbito de aplicación de este título y que hayan sido
elaborados  o  adquiridos  en  el  ejercicio  de  sus  funciones.”  É  precisamente  a
“información pública” así concibida sobre a que se proxecta o exercicio do dereito de
acceso  nos  termos  sinalados  no  artigo  17.1  LTAIBG:  “El  procedimiento  para  el
ejercicio del derecho de acceso se iniciará con la presentación de la correspondiente
solicitud, que deberá dirigirse al titular del órgano administrativo o entidad que posea
la información”.

A  Lei  define  o  obxecto  dunha  solicitude  de  acceso  á  información  en  relación  a
información que xa existe, por canto está en posesión do Organismo que recibe a
solicitude, ben porque o mesmo a elaborou ou ben porque a obtivo no exercicio das
funcións e competencias que ten encomendadas. E iso, para garantir o obxectivo que
persegue a norma e que non é outro que “ampliar  e reforzar a transparencia da
actividade pública, regular e garantir  o dereito de acceso a información relativa a
aquela actividad” (art. 1 de la LTAIBG).

A LTAIBG recoñece  no  seu  artigo  12  o  dereito  de  todas  as  persoas  a  acceder  á
información  pública,  e  o  seu  obxectivo  é  someter  a  escrutinio  a  acción  dos
responsables públicos, coñecer como se toman as decisións que afectan os cidadáns,
como  se  manexan  os  fondos  públicos  ou  baixo  que  criterios  actúan  as  nosas
institucións. Neste sentido, o Preámbulo da LTAIBG, sinala que  “A transparencia, o
acceso  á  información  pública  e  as  normas  de  bo  goberno  deben  ser  os  eixos
fundamentais de toda acción política. Só cando a acción dos responsables públicos
sométese a escrutinio, cando os cidadáns poden coñecer como se toman as decisións
que lles afectan, como se manexan os fondos públicos ou baixo que criterios actúan
as  nosas  institucións  poderemos  falar  do  inicio  dun  proceso  no  que  os  poderes
públicos  comezan  a  responder  a  unha  sociedade  que  é  crítica,  esixente  e  que
demanda participación dos poderes públicos.”

SEGUNDO.- Respecto da solicitude formulada.-

O solicitante interesa acceso a información pública  ao expediente de contratación do
HALO, anuncio  de licitación,  prego de condicións,  sobrecostes  e  motivo,  e  contas
públicas do Concello do ano 2022, se está no portal de transparencia que se indique

como ou onde encontralo ou se me facilite copia”.

En materia de publicidade activa e en relación coa solicitude formulada o artigo 5.1 da
LTAIBG determina  que  as  Entidades  Locais  están  obrigadas  a  publicar  “de  forma
periódica e actualizada a información cuxo coñecemento sexa relevante para garantir
a  transparencia  da  súa  actividade  relacionada  co  funcionamento  e  control  da
actuación pública”.

A través da solicitude de acceso a   finalidade da LTAIBG non é outra que coñecer
como se toman as decisións que lles afectan, como se manexan os fondos públicos ou
baixo que criterios actúan as nosas institucións, finalidade que se cumple coa obriga
de publicidade activa de información establecida no artigo 5.1 da LTAIBG 

Respecto  os  contratos   a  letra  a)  do  artigo  8.1  da  LTAIBG  prevé  que  as
administracións “deberán facer pública, como mínimo”, “a información relativa aos
actos de xestión administrativa con repercusión económica ou orzamentaria que se
indican a continuación”, especificándose na materia que agora interesa o seguinte: 

“a) Todos os contratos, con indicación do obxecto, duración, o importe de licitación e
de adxudicación, o procedemento utilizado para a súa celebración, os instrumentos a
través dos que, no seu caso, publicitouse, o número de licitadores participantes no
procedemento e a identidade do adxudicatario, así como as modificacións do contrato.
Igualmente serán obxecto de publicación as decisións de desistencia e renuncia dos
contratos.  A  publicación  da  información  relativa  aos  contratos  menores  poderá
realizarse  trimestralmente.  Así  mesmo,  publicaranse  datos  estatísticos  sobre  a
porcentaxe en volume orzamentario de contratos adxudicados a través de cada un
dos procedementos previstos na lexislación de contratos do sector público”

Así mesmo o artigo 63 da LCSP determina que os órganos de contratación difundirán
exclusivamente a través de Internet o seu perfil de contratante, como elemento que
agrupa a información e documentos relativos á súa actividade contractual ao obxecto
de  asegurar  a  transparencia  e  o  acceso  público  aos  mesmos  establecendo  no
paragrafo terceira a documentación mínima obrigatoria que  deberá publicarse e que
se concreta en

a) A memoria xustificativa do contrato, o informe de insuficiencia de medios no caso
de  contratos  de  servizos,  a  xustificación  do  procedemento  utilizado  para  a  súa
adxudicación cando se utilice un procedemento distinto do aberto ou do restrinxido, o
prego de cláusulas administrativas particulares e o de prescricións técnicas que haxan
de rexer o contrato ou documentos equivalentes, no seu caso, e o documento de
aprobación do expediente. 

b) O obxecto detallado do contrato, a súa duración, o orzamento basee de licitación e
o importe de adxudicación, incluído o Imposto sobre o Valor Engadido. 

c) Os anuncios de información previa, de convocatoria das licitacións, de adxudicación
e de formalización dos contratos, os anuncios de modificación e a súa xustificación, os
anuncios de concursos de proxectos e de resultados de concursos de proxectos, coas

excepcións establecidas nas normas dos negociados sen publicidade.

d) Os medios a través dos que, no seu caso, publicitouse o contrato e as ligazóns a
esas publicacións.

e) O número e identidade dos licitadores participantes no procedemento, así como
todas as actas da mesa de contratación relativas ao procedemento de adxudicación
ou,  no  caso  de  non  actuar  a  mesa,  as  resolucións  do  servizo  ou  órgano  de
contratación correspondente, o informe de valoración dos criterios de adxudicación
cuantificables mediante un xuízo de valor de cada unha das ofertas, no seu caso, os
informes sobre as ofertas incursas en presunción de anormalidade a que se refire o
artigo 149.4 e, en todo caso, a resolución de adxudicación do contrato. Igualmente
serán obxecto de publicación no perfil de contratante a decisión de non adxudicar ou
celebrar o contrato, a desistencia do procedemento de adxudicación, a declaración de
deserto, así como a interposición de recursos e a eventual suspensión dos contratos
con motivo da interposición de recursos.

Neste senso e de conformidade co artigo 19 da LTAIBG  solicitouse informe á área
Fomento  e  Servizos  que  en  data  21.12.2023  emitiu  informe  no  que  sinala  “a
información solicitada relativa ao expediente de contratación do HALO, proxecto de
“CONEXIÓN  PEONIL  ENTRE  AS  RÚAS  SERAFÍN  AVENDAÑO  E  VÍA  NORTE,  NO
CONCELLO  DE  VIGO”,  expte.  1200-441,   atópase  dispoñible  como  parte  da
documentación  publicada  na  licitación,  na  Plataforma  de  Contratación  do  Sector
Público, e dispoñible na seguintes ligazón:
https://contrataciondelestado.es/wps/portal/!ut/p/b1/
hZBbC4JAFIR_UZxx1bUezcvuRqVpWu6LCF1YyHqJiH59KvQSZOdt4JuZw5CmigFTbnmu
DdqTvjYPc27u5nZtLlSR1l7tl9HGVzMbIksjsHnmcSdOOgkq2-ZpWvM6HmhLlewDNK-
dKAmCWDJMczsEW4ZFwWUvWQdUHYAf52Pw_yrEx-
_agVMuypTnSgBKxuGysFwIxv_5d6QHZCxhAMZeHC8BreWtPX6Pl8yzbotFutqmglkA7xd
T1Goz0dkpVxNxfgPmBIGv/

E respecto as contas públicas do Concello do ano 2022, o artigo 8.1 da LTAIBG prevé
que as administracións “deberán facer pública, como mínimo”, “a información relativa
aos actos de xestión administrativa con repercusión económica ou orzamentaria que
se indican a continuación”

(...)

d) Os orzamentos, con descrición das principais partidas orzamentarias e información
actualizada e comprensible sobre o seu estado de execución e sobre o cumprimento
dos  obxectivos  de  estabilidade  orzamentaria  e  sustentabilidade  financeira  das
Administracións Públicas.

e) As contas anuais que deban renderse e os informes de auditoría de contas e de
fiscalización por parte dos órganos de control externo que sobre eles emítanse.

Neste  senso  no  portal  de  transparencia  do  Concello  de  Vigo,  no  apartado  4  de
información económica figura acceso ao portal de información do Concello de Vigo a

través do cal se pode acceder a información económica do exercicio 2022 a través do
seguinte enlace:https://hoxe.vigo.org/oconcello/economica22.php?lang=cas

TERCEIRO.- Do órgano competente

A  resolución  da  solicitude  correspóndelle  a Concelleira  de  Área  de  Seguridade,
Contratación,  Festas  e  Xestión  Municipal  segundo  Resolución  de  Alcaldía  de
delegacións específicas de data 28.06.2023.

Polo exposto formúlase a seguinte PROPOSTA:  

PRIMEIRO.- Estimar a solicitude formulada por D.  e facilitar o
acceso a información a través dos  seguintes enlaces: 

https://contrataciondelestado.es/wps/portal/!ut/p/b1/
hZBbC4JAFIR_UZxx1bUezcvuRqVpWu6LCF1YyHqJiH59KvQSZOdt4JuZw5CmigFTbnmu
DdqTvjYPc27u5nZtLlSR1l7tl9HGVzMbIksjsHnmcSdOOgkq2-ZpWvM6HmhLlewDNK-
dKAmCWDJMczsEW4ZFwWUvWQdUHYAf52Pw_yrEx-
_agVMuypTnSgBKxuGysFwIxv_5d6QHZCxhAMZeHC8BreWtPX6Pl8yzbotFutqmglkA7xd
T1Goz0dkpVxNxfgPmBIGv/

https://hoxe.vigo.org/oconcello/economica22.php?lang=cas

SEGUNDO.-  Notificar  á  persoa  interesada  e  comunicarlle  que  contra  a  presente
resolución,  que pon fin  á vía administrativa,  poderán interpoñerse os recursos ou
reclamacións que a continuación se indican:

a)  Recurso  contencioso-administrativo  perante  o  xulgado  do  Contencioso
Administrativo  de  Vigo,  dentro  do  prazo  de  dous  meses  contados  desde  o  día
seguinte ao da recepción desta notificación.

b)  Con  carácter  potestativo,  reclamación  previa  á  súa  impugnación  ante  a
xurisdición contencioso-administrativa perante o Valedor do Pobo de Galicia, dentro
do prazo dun mes a contar desde o día seguinte ao da recepción desta notificación
ou  desde  o  día  seguinte  a  aquel  en  que  se  produzan  os  efectos  do  silencio
administrativo.  No  caso  de  optar  pola  reclamación  non  se  poderá  interpoñer  o
recurso contencioso-administrativo ata que aquela sexa resolta expresamente ou se
producise a súa desestimación por silencio administrativo.

Todo iso sen prexuízo de calquera outro recurso ou acción que estime procedente.

A Secretaria de Goberno Local, Susana Gallardo Fariña

DECRETO:  Vista  a  precedente  proposta,  RESOLVO  DE  CONFORMIDADE  COA
MESMA.

Vigo, data segundo sinatura electrónica á marxe

A Concelleira de Seguridade, Contratación, Festas e Xestión Municipal Dona. Patricia
Rodriguez Calviño  (Resolución da Alcaldía de data 19 modificada por Resolución de

iria.fernandez
Nota adhesiva
None definida por iria.fernandez

iria.fernandez
Nota adhesiva
MigrationNone definida por iria.fernandez

iria.fernandez
Nota adhesiva
Unmarked definida por iria.fernandez

iria.fernandez
Nota adhesiva
None definida por iria.fernandez

iria.fernandez
Nota adhesiva

iria.fernandez

data  28.06.2023,  20.06.2023  e  28.06.2023,  BOP  nº  129  de  data  5.07.2023  e
28.06.2023) 

Dou fe, a Secretaria de Goberno Local, Susana Gallardo Fariña

